
	1. ՀՀ հակակոռուպցիոն կոմիտե
	09.10.2024

	
	Ե/1511-2024

	Դիտողություններ և առաջարկություններ առկա չեն
	

	2. ՀՀ պետական եկամուտների կոմիտե
	11.10.2024

	
	01/3-4/64844-2024

	Դիտողություններ և առաջարկություններ առկա չեն
	

	3.ՀՀ պաշտպանության նախարարություն
	14.10.2024

	
	ՊՆ/510/11193-2024

	      1.«Հակակոռուպցիոն կոմիտեի սպառազինության մեջ ընդգրկված հատուկ միջոցների, անձնական պաշտպանության հատուկ միջոցների, զենքի, զենքի լրակազմի, օժանդակ միջոցների և ռազմամթերքի տեսակների ցանկերը, ինչպես նաև դրանք սպառազինության մեջ ընդգրկելու, ձեռք բերելու, սպառազինությունից հանելու և ոչնչացնելու կարգը հաստատելու մասին»  ՀՀ կառավարության որոշման նախագծի 3-րդ կետում և 4-րդ հավելվածի 20-րդ ու 21-րդ կետերում «պաշտպանության նախարարություն կամ» բառերը՝ իրենց հոլովաձևերով հանել, իսկ 21-րդ կետում «համապատասխան» բառը փոխարինել «ՀՀ ներքին գործերի» բառերով:
	Չի ընդունվել։

Հարկ ենք համարում նշել, որ սույն Նախագծով սահմանված կարգը՝ սպառազինությունից հանված հատուկ միջոցների, անձնական պաշտպանության հատուկ միջոցների, զենքի, զենքի լրակազմի, օժանդակ միջոցների և ռազմամթերքի փոխանցումը ՀՀ պաշտպանության նախարարությանը կամ ՀՀ ներքին գործերի նախարարությանը՝ ոչնչացնելու համար, նախատեսվել է՝ հաշվի առնելով ՀՀ կառավարության 2011 թվականի հունիսի 23-ի «Ոստիկանության սպառազինության մեջ ընդգրկված հրազենի և ռազմամթերքի տեսակների, հատուկ միջոցների և անհատական պաշտպանության միջոցների ցանկերը, ինչպես նաև դրանք սպառազինության մեջ ընդգրկելու, սպառազինությունից հանելու, հատուկ միջոցները և անհատական պաշտպանության միջոցները ոչնչացնելու կարգը հաստատելու մասին» N 867-Ն որոշման 4-րդ կետը, համաձայն որի՝ Հայաստանի Հանրապետության ոստիկանության սպառազինությունից հանված հատուկ միջոցները և անհատական պաշտպանության միջոցները փոխանցվում են Հայաստանի Հանրապետության պաշտպանության նախարարություն` ոչնչացնելու համար: 
Նշվածի համատեքստում հարկ է նշել նաև, որ սույն Նախագծի մշակման տրամաբանության հիմքում էլ դրվել է այն հանգամանքը, որ սպառազինությունից հանված հատուկ միջոցների և անհատական պաշտպանության միջոցների ոչնչացումը, ինչպես ոստիկանության դեպքում է, ըստ էության, իրականացվի ՀՀ պաշտպանության նախարարության կողմից, իսկ զենքի, զենքի լրակազմի, օժանդակ միջոցների  և ռազմամթերքի ոչնչացումը՝ ՀՀ ներքին գործերի նախարարության կողմից։
Միաժամանակ, ուշադրության է արժանի նաև այն հանգամանքը, որ «Զենքի շրջանառության կարգավորման մասին» օրենքի 2-րդ հոդվածի 37-րդ կետի համաձայն՝ ինչպես ՀՀ պաշտպանության նախարարությունը, ՀՀ ներքին գործերի նախարարությունը, այնպես էլ ՀՀ հակակոռուպցիոն կոմիտեն պետական ռազմականացված կազմակերպություններ են։ 
Այս համատեքստում հարկ է ընդգծել, որ ՀՀ հակակոռուպցիոն կոմիտեն ունի ինչպես քննչական, այնպես էլ օպերատիվ-հետախուզական գործունեություն իրականացնող ստորաբաժանում, ուստի նշված ծառայողներին հնարավոր է տրամադրվեն այնպիսի զինատեսակներ, որոնց ոչնչացումը մի մարմինը  օբյեկտիվորեն չկարողանա իրականացնել և դրանք փոխանցվեն՝ մյուս մարմնին ոչնչացնելու համար։ 
Ուստի, այս առումով, կարևորվում է վերը նշված խնդրի լուծման հնարավարությունը բացի ՀՀ ներքին գործերի նախարարությունից նաև պաշտպանության նախարարությանը պատվիրակելը։



 

	4. ՀՀ ազգային անվտանգության ծառայություն
	17.10.2024

	
	11/1434

	«Հակակոռուպցիոն կոմիտեի սպառազինության մեջ ընդգրկված հատուկ միջոցների, անձնական պաշտպանության հատուկ միջոցների, զենքի, զենքի լրակազմի, օժանդակ միջոցների և ռազմամթերքի տեսակների ցանկերը, ինչպես նաև դրանք սպառազինության մեջ ընդգրկելու, ձեռք բերելու, սպառազինությունից հանելու և ոչնչացնելու կարգը հաստատելու մասին» կառավարության որոշման նախագծի 1-ին կետի 4-րդ ենթակետում առաջարկվում է «սպառազինության մեջ» բառերից հետո լրացնել «ընդգրկված» բառը, իսկ «տեսակները» բառից հետո՝ «սպառազինության մեջ» բառերը՝ համապատասխան լրացումներ կատարելով նաև նախագծի 2-րդ կետում:
	Ընդունվել է։

	5. ՀՀ ներքին գործերի նախարարություն
	18.10.2024

	
	43/6/189381-24

	Դիտողություններ և առաջարկություններ առկա չեն
	

	6.ՀՀ քննչական կոմիտե
	18.10.2024

	
	01/22/327661-2024

	Դիտողություններ և առաջարկություններ առկա չեն
	

	7.ՀՀ գլխավոր դատախազություն
	23.10.2024

	
	02/20.5/19903-2024

	Դիտողություններ և առաջարկություններ առկա չեն
	

	8. ՀՀ մարդու իրավունքների պաշտպան
	29.10.2024

	
	01/13.4/5020-2024

	Դիտողություններ և առաջարկություններ առկա չեն
	

	  9. ՀՀ առողջապահության նախարարություն
	20.12.2024
	

	
	ԱԱ/02.2/38035-2024
	

	Դիտողություններ և առաջարկություններ առկա չեն
	

	10. ՀՀ վարչապետի աշխատակազմի իրավաբանական վարչություն
Դիտողություններ և առաջարկություններ առկա չեն
	01/13.4/5020-2024

	
	

	1. Նախագծի հավելված 4-ի 4-րդ կետով՝ հանձնաժողովը եզրակացություն է տալիս կոմիտեի սպառազինության մեջ նոր տեսակներ ընդգրկելու կամ սպառազինության մեջ առկա տեսակները հանելու, ինչպես նաև ոչնչացնելու նպատակահարմարության մասին, սակայն պարզ չէ, թե ում է տրվում այդ եզրակացությունը և նշված հարցերի վերաբերյալ որոշումը ում կողմից է կայացվելու:
	Ընդունվել է։



	2. Նախագծի մի շարք կետերով սահմանված է  հանձնաժողովի գործունեության կազմակերպման հետ կապված դրույթներ (օրինակ՝ 5-րդ, 6-րդ, 7-րդ, 8-րդ, 9-րդ, 10-րդ, 11-րդ,  12-րդ կետեր), ինչը, գտնում ենք, Կառավարության որոշմամբ ամրագրելը հիմնավորված չէ: 



	Ընդունվել է։


	3. Նախագծի 23-25-րդ կետերով սահմանված դրույթներով ամրագրված կարգավորումները գնումների գործընթացի մաս են կազմում, հետևաբար դուրս են սույն նախագծի կարգավորման առարկայի շրջանակներից:
	Ընդունվել է։



	4. Հաշվի առնելով, որ հանձնաժողովը օժանդակող կարգավիճակ կարող է ունենալ՝ այդ համատեքստում գտնում ենք, որ նախագծի հավելված 4-ի 14-րդ և 18-րդ կետերով նախատեսված գործառույթները չեն կարող վերապահվել հանձնաժողովին:
	Չի ընդունվել:
Հարկ ենք համարում նշել, որ Հանձնաժողովը  օժանդակող կարգավիճակ չունի, այլ ինքնուրույն, իր պատասխանատվությամբ իրականացնում է Կոմիտեի սպառազինության մեջ զենքի, զենքի լրակազմի, օժանդակ միջոցների և ռազմամթերքի տեսակներն ընդգրկելու, ձեռք բերելու և դրանք սպառազինությունից  հանելու հետ կապված գործառույթները, ինչպես նաև դրանք ձեռք բերելու կամ հանելու նպատակահարմարության վերաբերյալ տալիս է  եզրակացություն։
Բացի այդ կարծում ենք, որ նույն տրամբանությամբ է ղեկավարվել նաև ՀՀ կառավարությունը 23․06․2011թ․ թիվ 867-Ն, 11․12․2014թ․ թիվ 1394-Ն և 14․06․2024թ. թիվ 870-Ն որոշումներն ընդունելիս։

	5. Նախագծի հավելված 4-ի 21-րդ կետի համաձայն՝ սպառազինությունից հանված հատուկ միջոցների և անձնական պաշտպանության հատուկ միջոցների, զենքի, զենքի լրակազմի, օժանդակ միջոցների և ռազմամթերքի ոչնչացման համար ՀՀ հակակոռուպցիոն կոմիտեն ՀՀ պաշտպանության նախարարությանը կամ ներքին գործերի նախարարությանը ֆինանսավորում է ՀՀ հակակոռուպցիոն կոմիտեի նախագահի  և համապատասխան նախարարի միջև ստորագրված վարչական ակտի համաձայն, մինչդեռ անհասկանալի է, թե ինչ է ենթադրում վարչական ակտի համաձայն ֆինանսավորումը: 
	Ընդունվել  է:

	11. ՀՀ վարչապետի աշխատակազմի պետաիրավական վարչություն

	     1.Նախագծով հաստատվող 1-ին, 2-րդ և 3-րդ հավելվածներով առաջարկվում է հաստատել հակակոռուպցիոն կոմիտեի սպառազինության մեջ ընդգրկված զենքի, զենքի լրակազմի, օժանդակ միջոցների, ռազմամթերքի տեսակների, հատուկ միջոցների, անձնական պաշտպանության հատուկ միջոցների ցանկերը: Մինչդեռ, հարկ է նկատել, որ դրանցում տեղ են գտել մի շարք ընդհանրական ձևակերպումներ, որպիսի պայմաններում պարզ չէ, թե հատկապես ինչպիսի միջոցների մասին է խոսքը (օրինակ՝ 1-ին հավելվածի     3-րդ ցանկի 2-րդ կետ, 2-րդ հավելվածի ցանկի 4-րդ, 6-ից 11-րդ կետեր, 3-րդ հավելվածի    5-րդ կետ): Մեր գնահատմամբ, Կառավարության կողմից հաստատվող հիշյալ ցանկերը պետք է բովանդակեն միջոցների պարզ թվարկում և ոչ թե, ըստ էության, բովանդակեն միջոցի կիրառման նպատակ՝ միջոցի ընտրության հայեցողությունը թողնելով կիրառողին:
	Ընդունվել է։
Նախագծի Հավելված 1-ի ցանկերը հստակեցվել են։ Միաժամանակ հարկ է նշել, որ հատուկ միջոցների ցանկում ներառված ծխային արկերը և լուսաձայնային արկերը կիրառելու նպատակով զենքի տեսակների ցանկում լրացվել են 40 մմ տրամաչափի մեկ լիցքանի փողատակային նռնականետ ԳՊ-25 և 40 մմ տրամաչափի մեկ լիցքանի փողատակային նռնականետ ԳՊ-30 զենքի տեսակները։


	      2. Նախագծով սահմանվում է, որ կոմիտեի սպառազինության մեջ հատուկ միջոցների, կոմիտեի ծառայողի անձնական պաշտպանության հատուկ միջոցների, զենքի, զենքի լրակազմի, օժանդակ միջոցների և ռազմամթերքի տեսակներն  ընդգրկվում և դրանք սպառազինությունից հանվում են կոմիտեի նախագահի կողմից ստեղծված հանձնաժողովի եզրակացությամբ: Միաժամանակ, սահմանվում է, որ հանձնաժողովը եզրակացություն է տալիս կոմիտեի սպառազինության մեջ նոր տեսակներ ընդգրկելու կամ սպառազինության մեջ առկա տեսակները հանելու, ինչպես նաև ոչնչացնելու նպատակահարմարության մասին: Մինչդեռ, պարզ չէ, հանձնաժողովի կողմից տրամադրվող նշված եզրակացության պարտադիրությունը, մասնավորապես՝ արդյոք այն լինելու է վերջնական, թե ենթադրելու է դրա հիման վրա որոշման կայացում, եթե այո՝ ապա ում կողմից:  
	Ընդունվել է:



	3.Նախագծի 4-րդ հավելվածի 13-րդ և 14-րդ կետերով խոսվում է  հանձնաժողովի կողմից կոմիտեի սպառազինության մեջ հատուկ միջոցի նոր տեսակ ընդգրկելու հարցի քննարկման մասին, մինչդեռ համապատասխան միջոցների ցանկերը սահմանելու իրավասությունն օրենքով վերապահված է Կառավարությանը, որպիսի պայմաններում խնդրահարույց է սպառազինության մեջ միջոցի նոր տեսակ ընդգրելու հարցը հանձնաժողովի կողմից քննարկելու կառուցակարգի նախատեսման իրավաչափությունը:













	Մասամբ է ընդունվել:
Ընդ որում՝ անհրաժեշտ է նկատի ունենալ, որ Նախագծի N4 հավելվածի 2-րդ կետով նախատեսված է՝ սպառազինության մեջ տեսակներն ընդգրկվում և սպառազինությունից հանվում են Հայաստանի Հանրապետության կառավարության որոշմամբ՝ Կոմիտեի նախագահի հրամանով ստեղծված հանձնաժողովի  եզրակացության հիման վրա:
 Բացի այդ, նույն հավելվածի 22-րդ կետով՝ կատարված լրացմամբ, նախատեսված է՝  Կոմիտեի սպառազինության մեջ հատուկ միջոցների, Կոմիտեի ծառայողի անձնական պաշտպանության հատուկ միջոցների, զենքի, զենքի լրակազմի, օժանդակ միջոցների և ռազմամթերքի նոր տեսակ  ընդգրկելու կամ սպառազինության մեջ առկա տեսակը սպառազինությունից հանելու վերաբերյալ Հանձնաժողովի դրական եզրակացությունը ստանալուց հետո Կոմիտեի նախագահը համապատասխան առաջարկություն է ներկայացնում Հայաստանի Հանրապետության կառավարություն:
Նախատեսված կարգավորումների պայմաններում, ստացվում է այնպես, որ բոլոր դեպքերում, երբ նշված հարցերի վերաբերյալ Հանձնաժողովի կողմից տրվի դրական եզրակացություն, ապա Կոմիտեի նախագահի առաջարկությամբ վերջնական որոշումը կայացվելու է Կառավարության որոշմամբ։
Բացի այդ կարծում ենք, որ նույն տրամաբանությամբ է ղեկավարվել ՀՀ կառավարությունը 23․06․2011թ․ թիվ 867-Ն, 11․12․2014թ․ թիվ 1394-Ն և 14․06․2024թ. թիվ 870-Ն որոշումներն ընդունելիս։

	    4.Նախագծի 4-րդ հավելվածի 20-րդ կետի համաձայն՝ սպառազինությունից հանված հատուկ միջոցները և անձնական պաշտպանության հատուկ միջոցները, զենքը, զենքի լրակազմը, օժանդակ միջոցները և ռազմամթերքը Պաշտպանության նախարարություն կամ Ներքին գործերի նախարարություն են փոխանցվում հանձնման-ընդունման ակտով, որը կոմիտեի կողմից ստորագրում է Հանձնաժողովի նախագահը, իսկ Պաշտպանության նախարարության կամ Ներքին գործերի նախարարության կողմից` լիազորված պաշտոնատար անձը: Խնդրահարույց ենք համարում համապատասխան ակտի ստորագրումը խորհրդակցական մարմնի նախագահին վերապահելը՝ հատկապես հաշվի առնելով այն, որ վերջինս ստեղծվում է կոմիտեի նախագահի կողմից սոսկ ծառայության սպառազինության մեջ համապատասխան միջոցների նոր տեսակներ ընդգրկելու, կամ սպառազինության մեջ առկա տեսակները հանելու, ինչպես նաև ոչնչացնելու նպատակահարմարության վերաբերյալ եզրակացություն տալու նպատակով: Միաժամանակ, հստակեցման կարիք ունի այն, թե ինչ հանգամանքների հաշվառմամբ է որոշվելու համապատասխան միջոցները Պաշտպանության նախարարություն, թե Ներքին գործերի նախարարություն են փոխանցվելու:
	Ընդունվել է:
Ընդ որում՝ անհրաժեշտ է նկատի ունենալ, որ Նախագծով Կոմիտեի սպառազինության մեջ ընդգրկված տեսակների ոչնչացումն  իրականացնելու գործընթացը ՀՀ ներքին գործերի նախարարությանը և ՀՀ պաշտպանության նախարարությանն է պատվիրակվել՝  հաշվի առնելով ՀՀ կառավարության 2023 թվականի հոկտեմբերի 5-ի Սպառազինությունը, ռազմական տեխնիկան ու ռազմական նշանակության այլ նյութատեխնիկական միջոցները շահագործման համար ոչ պիտանի ճանաչելու և դրանց օտարման կամ ոչնչացման կարգը հաստատելու մասին թիվ 1698-Ն և ՀՀ կառավարության 2020 թվականի մայիսի 14-ի Առգրավված, վերցված, կամավոր հանձնված կամ գտնված (այդ թվում՝ համապատասխանության սերտիֆիկատ չունեցող) զենքը, հրազենի հիմնական բաղկացուցիչ մասերը կամ ռազմամթերքը ոստիկանությանը փոխանցելու, դրանք ընդունելու և ոչնչացնելու կարգը հաստատելու մասին թիվ 758-Ն որոշումների պահանջները։ 
Բացի այդ, այս կամ այն տեսակի ոչնչացումը նշված մարմիններից որևէ մեկին պատվիրակելը պետք է որոշվի կախված նրանից, թե տվյալ դեպքում որ մարմինը կարող է այդ գործառույթն իրականացնել՝ կախված կոնկրետ ոչնչացման առարկայի նյութից, բաղադրությունից և այլ հատկանիշներից։
Ընդ որում՝ կարծում ենք, որ նույն տրամաբանությամբ է ղեկավարվել ՀՀ կառավարությունը 14․06․2024թ․ թիվ 870-Ն, 23․06․2011թ․ թիվ 867-Ն և 11․12․2014թ․ թիվ 1394-Ն որոշումները ընդունելիս։

	     5.Նախագծի 4-րդ հավելվածի 21-րդ կետի համաձայն՝ սպառազինությունից հանված հատուկ միջոցների և անձնական պաշտպանության հատուկ միջոցների, զենքի, զենքի լրակազմի, օժանդակ միջոցների և ռազմամթերքի ոչնչացման համար ՀՀ հակակոռուպցիոն կոմիտեն ՀՀ պաշտպանության նախարարությանը կամ ներքին գործերի նախարարությանը ֆինանսավորում է ՀՀ հակակոռուպցիոն կոմիտեի նախագահի  և համապատասխան նախարարի միջև ստորագրված վարչական ակտի համաձայն։ Մինչդեռ, նշված ակտը, ըստ էության, օժտված չէ վարչական ակտին բնորոշ հատկանիշներով: Բացի այդ, խոսքը գնում է բյուջետային գործընթացի մասին, որպիսի պայմաններում հստակեցման կարիք ունի, թե նշված գործընթացում առկա գործիքակազմերից որն է կիրառվելու:   
	Ընդունվել է:

	      6.Նախագծի 4-րդ հավելվածի 25-րդ կետով սահմանվում է, որ զենքից նախնական ստուգողական կրակոցներ իրականացնելու տեխնիկական պահանջները, դրանց փաստաթղթավորումը, հաշվառելու, պահելու և գնդակների ու պարկուճների՝ հանրապետական գնդակապարկուճային հաշվառման քարտադարան փոխանցելու կարգը, ինչպես նաև օգտագործված գնդակների և պարկուճների դուրսգրման ու ոչնչացման կարգը հաստատում է ներքին գործերի բնագավառում լիազոր մարմնի ղեկավարը՝ համաձայնեցնելով մյուս կազմակերպությունների հետ: Մինչդեռ, չի կարող Կառավարության որոշմամբ ներքին գործերի բնագավառում լիազոր մարմնի ղեկավարին վերապահվել նորմատիվ բնույթ ունեցող ակտի ընդունման իրավասություն:  
	Ընդունվել է։

Հարկ է նկատել, որ Նախագծում ստուգողական կրակոցների վերաբերյալ դրույթները հանվել են, նկատի ունենալով, որ այդ և մի շարք այլ վերաբերելի հարաբերությունները կարգավորվում են  ՀՀ կառավարության 2023 թվականի հունիսի 1-ի թիվ 889-Ն որոշմամբ հավելված 1-ի 5-7-րդ կետեր)։

	   7.Հարկ է նկատել, որ նախագիծը համաձայնեցված չէ Առողջապահության նախարարության հետ: Միաժամանակ, անհրաժեշտ է ապահովել վարչապետի՝ 2024 թվականի դեկտեմբերի 19-ի թիվ 02/08.86/43837-2024 հանձնարարականի պահանջի կատարումը:  





	Ընդունվել է։
Հարկ է արձանագրել, որ ՀՀ Արդարադատության նախարարությունը 2024 թվականի դեկտեմբերի 10-ի թիվ /12.1.1/50391-2024 ելից գրությամբ Առողջապահության նախարարություն է ներկայացրել «ՀՀ հակակոռուպցիոն կոմիտեի ծառայողին հատկացված զենքը պահելու և կրելու կարգը սահմանելու մասին», «ՀՀ հակակոռուպցիոն կոմիտեին (ծառայողին) հատուկ միջոցներ հատկացնելու, ինչպես նաև հատուկ միջոցները պահպանելու և դրանց պիտանելիությունը պարբերաբար ստուգելու կարգը սահմանելու մասին», «Հակակոռուպցիոն կոմիտեի սպառազինության մեջ ընդգրկված հատուկ միջոցների, անձնական պաշտպանության հատուկ միջոցների, զենքի, զենքի լրակազմի, օժանդակ միջոցների և ռազմամթերքի տեսակների ցանկերը, ինչպես նաև դրանք սպառազինության մեջ ընդգրկելու, ձեռք բերելու, սպառազինությունից հանելու և ոչնչացնելու կարգը հաստատելու մասին» ՀՀ կառավարության որոշումների նախագծերի լրամշակված փաթեթը: Ընդ որում՝ Առողջապահության նախարարության կողմից «Հակակոռուպցիոն կոմիտեի սպառազինության մեջ ընդգրկված հատուկ միջոցների, անձնական պաշտպանության հատուկ միջոցների, զենքի, զենքի լրակազմի, օժանդակ միջոցների և ռազմամթերքի տեսակների ցանկերը, ինչպես նաև դրանք սպառազինության մեջ ընդգրկելու, ձեռք բերելու, սպառազինությունից հանելու և ոչնչացնելու կարգը հաստատելու մասին» ՀՀ կառավարության որոշման վերաբերյալ որևէ դիտարկում չի ներկայացվել: Անհրաժեշտ է նշել, որ  վերը նշվածի մասին նշում ամփոփաթերթում չի կատարվել տեխնիկական պատճառներով պայմանավորված:


	12. ՀՀ վարչապետի աշխատակազմի կադրերի և անձնակազմի կառավարման վարչություն
	16.01.2025

	
	02/10.39/1284-2025

	1. Նախագծի 1-ին կետի 4-րդ ենթակետով առաջարկվում է հաստատել՝ Հայաստանի Հանրապետության Հակակոռուպցիոն կոմիտեի սպառազինության մեջ ընդգրկված հատուկ միջոցների, անձնական պաշտպանության հատուկ միջոցների, զենքի, զենքի լրակազմի, օժանդակ միջոցների և ռազմամթերքի տեսակները սպառազինության մեջ ընդգրկելու, ձեռք բերելու, դրանք սպառազինությունից հանելու և ոչնչացնելու կարգը` համաձայն N 4 հավելվածի (այսուհետ՝ Հավելված):
«Հակակոռուպցիոն կոմիտեի մասին» օրենքի 45-րդ հոդվածի 4-րդ մասով սահմանվում է, որ Կառավարությունը հաստատում է սպառազինության մեջ հատուկ միջոցների, հակակոռուպցիոն կոմիտեի ծառայողի անձնական պաշտպանության հատուկ միջոցների, զենքի, զենքի լրակազմի, օժանդակ միջոցների և ռազմամթերքի տեսակները սպառազինության մեջ ընդգրկելու, ձեռք բերելու, դրանք սպառազինությունից հանելու և ոչնչացնելու կարգը, մինչդեռ Նախագծով սահմանված դրույթները բավարար չափով չեն  նախատեսում կարգավորումներ լիազորող նորմի բովանդակությունը համապատասխան։ Մասնավորապես՝ լիազորող նորմը  նախատեսում է սահմանել հատուկ միջոցների, անձնական պաշտպանության հատուկ միջոցների, զենքի, զենքի լրակազմի, օժանդակ միջոցների և ռազմամթերքի ոչնչացման կարգը, սակայն Նախագծի 20-21-րդ կետերով նախատեսվում է սահմանել, որ սպառազինությունից հանված հատուկ միջոցները և անձնական պաշտպանության հատուկ միջոցները, զենքը, զենքի լրակազմը, օժանդակ միջոցները և ռազմամթերքը  ոչնչացնելու նպատակով հանձնաման-ընդունման ակտով փոխանցվում են Պաշտպանության նախարարություն կամ Ներքին գործերի նախարարություն, ինչը կարծում ենք լիարժեք չի արտացոլում նորմի իրացվելիությունը:
	Մասամբ է ընդունվել:
«Հակակոռուպցիոն կոմիտեի մասին» օրենքի 45-րդ հոդվածի 4-րդ մասով սահմանված նորմի իրացվելիությունը լիարժեք ապահովելու նպատակով Նախագծում ոչնչացման վերաբերյալ կարգավորումներում կատարվել են փոփոխություններ։
Այնուամենայնիվ, հարկ է նկատել, որ հատուկ միջոցների, անձնական պաշտպանության հատուկ միջոցների, զենքի, զենքի լրակազմի, օժանդակ միջոցների և ռազմամթերքի տեսակների ոչնչացումը որպես միասնական գործընթաց իր մեջ ներառում է խնդրի հայտնաբերումը, ոչնչացնելու հարցի քննարկումը, մի շարք այլ գործողություններ, եզրակացություն կազմելը, այս պրոցեսների փաստաթղթավորումը և ոչնչացնելու նպատակով կոնկրետ ոչնչացնողին հանձնելը։ Այս բոլոր հարցերը կարգավորված են սույն Նախագծով, ինչ վերաբերվում է թե ոչնչացնող մարմինը ֆիզիկապես ինչ կարգով (այրում, կոտրում, ձուլում և այլն) է այն կատարելու, ինչ փաստաթղթավորում է տալու դրան՝ սույն նախագծի կարգավորման առարկայից դուրս է, քանի որ առնչվում է այլ մարմինների գործառույթներին։ Ընդ որում,  կարծում ենք, որ նույն տրամաբանությամբ է ղեկավարվել ՀՀ կառավարությունը 14․06․2024թ․ թիվ 870-Ն, 23․06․2011թ․ թիվ 867-Ն, 11․12․2014թ․ թիվ 1394-Ն, 14․05․2020թ․ թիվ 758-Ն և 05․10․2023թ․ թիվ 1698-Ն  որոշումները ընդունելիս։

	2. Նախագծի 1-ին կետի 4-րդ ենթակետով հաստատվող N 4 հավելվածով սահմանվում է հանձնաժողովի աշխատանքների իրականացման հետ կապված կարգավորումներ, գտնում ենք, որ նման կարգավորումները Նախագծի կարգավորման առարկայի շրջանակից դուրս է:















	Ընդունվել է։


	13.  ՀՀ վարչապետի աշխատակազմի քաղաքացիական ծառայության գրասենյակ
	16.01.2025

	
	02/10.39/1284-2025

	[bookmark: _Hlk162009282]1.Նախագծի 1-ին կետի 3-րդ ենթակետով առաջարկվում է հաստատել Հայաստանի Հանրապետության հակակոռուպցիոն կոմիտեի սպառազինության մեջ ընդգրկված անձնական պաշտպանության հատուկ միջոցների ցանկը՝ համաձայն N 3 հավելվածի։
Այս կապակցությամբ հարկ է նկատել, որ «Հակակոռուպցիոն կոմիտեի մասին» օրենքի 45-րդ հոդվածի 4-րդ մասով սահմանված լիազորող նորմի համաձայն՝ Կառավարությունը հաստատում է Հակակոռուպցիոն կոմիտեի սպառազինության մեջ ընդգրկված անձնական պաշտպանության հատուկ միջոցների ցանկը, մինչդեռ Նախագծի 1-ին կետի 3-րդ ենթակետով հաստատվող հավելվածի 5-րդ կետով՝ որպես անձնական պաշտպանության հատուկ միջոց, նախատեսվում է սահմանել անձնական պաշտպանության հատուկ այլ միջոցներ, ինչը չի համապատասխանում լիազորող նորմի բովանդակությանը:
Հաշվի առնելով վերոգրյալը՝ նորմի գործնական կիրառման ընթացքում տարընկալումներից խուսափելու նպատակով անհրաժեշտ է Նախագծի 1-ին կետի 3-րդ ենթակետով հաստատվող հավելվածի 5-րդ կետը համապատասխանեցնել լիազորող նորմի պահանջներին: 
	Ընդունվել է:

	2.Նախագծի 1-ին կետի 4-րդ ենթակետով առաջարկվում է հաստատել՝ Հայաստանի Հանրապետության հակակոռուպցիոն կոմիտեի սպառազինության մեջ ընդգրկված հատուկ միջոցների, անձնական պաշտպանության հատուկ միջոցների, զենքի, զենքի լրակազմի, օժանդակ միջոցների և ռազմամթերքի տեսակները սպառազինության մեջ ընդգրկելու, ձեռք բերելու, դրանք սպառազինությունից հանելու և ոչնչացնելու կարգը` համաձայն N 4 հավելվածի (այսուհետ՝ Հավելված):
Նախագծային դրույթները, համադրելով Նախագծի լիազորող նորմի հետ, հարկ է նշել, որ Նախագծով նախատեսված չեն բավարար կարգավորումներ լիազորող նորմի բովանդակությունը պատշաճ իրացնելու համար։ Մասնավորապես՝ Նախագծի ընդունման լիազորող նորմով Կառավարությունը հաստատում է սպառազինության մեջ հատուկ միջոցների, հակակոռուպցիոն կոմիտեի ծառայողի անձնական պաշտպանության հատուկ միջոցների, զենքի, զենքի լրակազմի, օժանդակ միջոցների և ռազմամթերքի տեսակները սպառազինության մեջ ընդգրկելու, ձեռք բերելու, դրանք սպառազինությունից հանելու և ոչնչացնելու կարգը: Մինչդեռ Նախագծային կարգավորումներից պարզ է դառնում, որ լիազորող նորմը բավարար չափով իրացված չէ, քանի որ, օրինակ, Նախագծի բովանդակությունից ենթադրվում է, որ պետք է սահմանվի հատուկ միջոցների, անձնական պաշտպանության հատուկ միջոցների, զենքի, զենքի լրակազմի, օժանդակ միջոցների և ռազմամթերքի ոչնչացման կարգը, սակայն Նախագծի 20-21-րդ կետերով նախատեսվում է սահմանել, որ սպառազինությունից հանված հատուկ միջոցները և անձնական պաշտպանության հատուկ միջոցները, զենքը, զենքի լրակազմը, օժանդակ միջոցները և ռազմամթերքը  ոչնչացնելու նպատակով հանձնաման-ընդունման ակտով փոխանցվում են Պաշտպանության նախարարություն կամ Ներքին գործերի նախարարություն: Մեկ այլ դեպքում՝ Նախագծի 23-րդ կետով նախատեսվում է սահմանել, որ Կոմիտեի կողմից զենք ձեռք է բերվում Հայաստանի Հանրապետության օրենսդրությամբ սահմանված կարգով նախնական ստուգողական կրակոց իրականացնելուց հետո, մինչդեռ Նախագծի 24-րդ կետով սահմանվում է, որ Կոմիտեի նախագահի որոշմամբ ստուգողական կրակոցները կարող են իրականացվել նաև զենքի շրջանառության այլ փուլերի ընթացքում:
Վերոգրյալի հաշվառմամբ՝ գտնում ենք, որ Նախագիծն ամբողջությամբ ունի վերանայման անհրաժեշտություն։
	Ընդունվել է: 
Բարձրացված խնդիրների կապակցությամբ Նախագիծը վերանայվել է։

Հարկ է միաժամանակ նկատել, որ Նախագծի լիազորող նորմի «Հակակոռուպցիոն կոմիտեի մասին» օրենքի 45-րդ հոդվածի 4-րդ մասով սահմանված նորմի իրացվելիությունը լիարժեք ապահովելու նպատակով Նախագծում ոչնչացման վերաբերյալ կարգավորումներում կատարվել են փոփոխություններ։ Նախագծից հանվել են ստուգողական կրակոցների վերաբերյալ դրույթները, նկատի ունենալով, որ այդ և մի շարք այլ վերաբերելի հարաբերությունները կարգավորվում են  ՀՀ կառավարության 2023 թվականի հունիսի 1-ի թիվ 889-Ն որոշմամբ։
Այնուամենայնիվ, հարկ է նկատել, որ հատուկ միջոցների, անձնական պաշտպանության հատուկ միջոցների, զենքի, զենքի լրակազմի, օժանդակ միջոցների և ռազմամթերքի տեսակների ոչնչացումը որպես միասնական գործընթաց իր մեջ ներառում է խնդրի հայտնաբերումը, ոչնչացնելու հարցի քննարկումը, մի շարք այլ գործողություններ, եզրակացություն կազմելը, այս պրոցեսների փաստաթղթավորումը և ոչնչացնելու նպատակով կոնկրետ ոչնչացնողին հանձնելը։ Այս բոլոր հարցերը կարգավորված են սույն Նախագծով, ինչ վերաբերվում է թե ոչնչացնող մարմինը ֆիզիկապես ինչ կարգով (այրում, կոտրում, ձուլում և այլն) է այն կատարելու, ինչ փաստաթղթավորում է տալու դրան՝ սույն նախագծի կարգավորման առարկայից դուրս է, քանի որ առնչվում է այլ մարմինների գործառույթներին։ Ընդ որում,  կարծում ենք, որ նույն տրամաբանությամբ է ղեկավարվել ՀՀ կառավարությունը 14․06․2024թ․ թիվ 870-Ն, 23․06․2011թ․ թիվ 867-Ն, 11․12․2014թ․ թիվ 1394-Ն, 14․05․2020թ․ թիվ 758-Ն և 05․10․2023թ․ թիվ 1698-Ն  որոշումները ընդունելիս։

	3.Հավելվածի 3-րդ կետի համաձայն՝ Հանձնաժողովը պետք է բաղկացած լինի  առնվազն  6 անդամից, որոնց նշանակում է Կոմիտեի նախագահը։ Հանձնաժողովի կազմի մեջ են մտնում Կոմիտեի նախագահի մեկ տեղակալ, գլխավոր քարտուղարը, օպերատիվ-հետախուզական գործառույթներ իրականացնող ստորաբաժանման 2 ղեկավար և 2 ստորաբաժանման ղեկավար ինքնավար պաշտոն զբաղեցնող անձանցից։ Հանձնաժողովը ղեկավարում է Հանձնաժողովի նախագահը, որն ընտրվում է Հանձնաժողովի անդամներից ձայների պարզ մեծամասնությամբ։ 
 Հաշվի առնելով գլխավոր քարտուղարին «Կառավարչական իրավահարաբերությունների կարգավորման մասին» օրենքի 12-րդ հոդվածով վերապահված լիազորությունների շրջանակը և Նախագծով հանձնաժողովի կողմից իրականացվող գործառույթները, որոնք համադրելի չեն գլխավոր քարտուղարի գործառույթների հետ, անհրաժեշտ է հանձնաժողովի կազմի հանել գլխավոր քարտուղարին և հանձնաժողովի կազմում ընդգրկվող անձանց շրջանակը սահմանել ըստ գործառույթների՝ նկատի ունենալով հանձնաժողովի կողմից տրվող եզրակացության բովանդակությունը: 
	Ընդունվել է:

	4.Հավելվածի 5-12-րդ կետով նախատեսվում է սահմանել հանձնաժողովի աշխատանքների իրականացման հետ կապված կազմակերպչական բնույթի կարգավորումներ։
Այս կապակցությամբ հայտնում ենք, որ Նախագծի 1-ին կետի 4-րդ ենթակետով հաստատվող N 4 հավելվածի 5-12-րդ կետերով առաջարկվող կարգավորումները վերաբերելի չեն Նախագծի առարկային և դուրս է Նախագծի կարգավորման առարկայի շրջանակներից, հետևաբար անհրաժեշտ է Նախագծի 5-12-րդ կետերով առաջարկվող կարգավորումները հանել Նախագծից՝ դրանք անհրաժեշտության դեպքում սահմանելով Հակակոռուպցիոն կոմիտեի ղեկավարի հրամանով:
	Ընդունվել է։

